ޔައުމިއްޔާ

ޢާއްމު ކޮމިޓީގެ 18 ވަނަ ބައްދަލުވުން. (27.06.2010)

ރިޔާސަތުން ވާހަކަދެއްކެވުން:

އަޅުގަނޑުމެން މި ބައްދަލުކޮށްލީ ރައްޔިތުންގެ މަޖިލިސްގެ ޢިއްޒަތްތެރި މެންބަރުންގެ ފަރިއްކޮޅުގެ އިންތިޒާމުތަކާ ބެހޭ ގޮތުން އަޅުގަނޑުމެން ގޮތެއް ނިންމުމަށްޓަކައި. އެއީ އަޅުގަނޑުމެންގެ ތެރޭގައި މިހާރު ޚިޔާލު ބަދަލުކުރެވިފައި މި އޮތީ 3 ގޮތަކަށް. އެއީ ހެނދުނު ސައިފޮދުގެ ފެންވަރު ރަނގަޅުކޮށް، ސައިފޮދު ވަރުގަދަ ކުރުމާއި، ހެނދުނު ލުއި ސައިފޮދަކާ އެކު މެންދުރުގެ ފަރިއްކޮޅެއް ހަމަޖެއްސުމާއި، ހެނދުނުގެ ސައިފޮދު ކެންސަލުކޮށް، މެންދުރު ފެންވަރު ރަނގަޅު ފަރިއްކޮޅެއް އިންތިޒާމުކުރުމަށް. މި ތިން ގޮތުން ތެރެއިން މެންބަރުން ބޭނުންފުޅުވާ ގޮތެއް ބެލުމަށްޓަކައި އަޅުގަނޑުމެން މަޢުލޫމާތު ހޯދުމުގެ ފޯމެއް ހުރިހާ ބޭފުޅުންނަށް ފޮނުވިން. އެހެންނަމަވެސް، ހުރިހާ ބޭފުޅުންނެއް ފޯމު ފުރުއްވާފައި އަނބުރާ ފޮނުވާފަ އެއް ނެތް. އެހެންނަމަވެސް، ފޮނުއްވާފައި ހުރި ބޭފުޅުންގެ ފޯމުތަކުގައި ފާހަގަކުރައްވާފައި ހުރި ގޮތުން ގިނަ ބޭފުޅުން އެދިވަޑައިގަންނަވަނީ ހެނދުނު ލުއި ސައިފޮދަކާ އެކު މެންދުރު ފަރިއްކޮޅެއް ހަމަޖެއްސުން. ހެނދުނުގެ ސައިފޮދު ކެންސަލްކޮށް މެންދުރު ފެންވަރު ރަނގަޅުކޮށް ފަރިކޮޅު އިންތިޒާމުކުރުމަށް އެދިވަޑައިގެންފައި ތިބީ އެންމެ ދެ ބޭފުޅަކު. ހެނދުނު ސައިފޮދު ފެންވަރު ރަނގަޅުކޮށް ސައިފޮދު ވަރުގަދަ ކުރުމަށް އެދިވަޑައިގެންފައި އޮތީ 4 ބޭފުޅުން. ދެން އެހެން ހުރިހާ ބޭފުޅުން، 5 ބޭފުޅަކު. ދެން ހުރިހާ ބޭފުޅުން އެދިވަޑައިގެންފައި އޮތީ ހެނދުނުގެ ލުއި ސައިފޮދަކާ އެކު މެންދުރުގެ ފަރިއްކޮޅެއް ހަމަޖެއްސުމަށް. އެހެންކަމުން، މި ކަމާ ބެހޭ ގޮތުން ތި ބޭފުޅުންގެ ޚިޔާލުފުޅަށް އަޅުގަނޑު ހުޅުވާލަން. ޢާޒިމް. 

މެދު ހެންވޭރު ދާއިރާގެ މެންބަރު ޢަލީ ޢާޒިމް ވާހަކަދެއްކެވުން:
އާދެ، އަޅުގަނޑު ފުރަތަމައިނުން ބަލައިލަން ބޭނުންވަނީ މިހާރު ގިނަ ބޭފުޅުން މި އޮތީ އެއްބަސްވެފައި ނޫނިއްޔާ ތާއީދުކޮށްފައި ދެ ގަޑިއެއްގައި އޮންނަ ގޮތަށް. ހެނދުނާއި މެންދުރާ. އެބަ ބޭނުންވާ ސާފުކޮށްލަން އަޅުގަނޑު ކުރީ ދުވަހު ކޭޓަރިން މީހުންނާ ބައްދަލުކުރިއިރު ނެތީމަ ކިހިނެއްތޯ ހެނދުނު ސައި. ކިހާވަރަކަށްތޯ ލުއިވެގެން ގޮއްސަ އޮންނަނީ އެ ބައި. ދެން މެންދުރު ކެއުން ކޮބައިތޯ. އޭގައި މެނޫއެއް އެއްޗެއް އެބަ އޮތްތޯ ލިބިފައި؟

ރިޔާސަތުން ވާހަކަދެއްކެވުން:
މެނޫއެއް އެއްޗެއް ލިބިފަ އެއް ނެތް އަޅުގަނޑުމެންގެ ކޮމިޓީއަކަށް. އެކަމަކު އެއީ ކުރިން އަޅުގަނޑުމެން 4 ޖެހިއިރު މަޖިލިސްގެ ޖަލްސާތައް ނިންމަމުން ގެންދިޔައިރުގައި އ ެބޭފުޅުން ކޭޓަރ ކުރައްވަމުން ގެންދެވި އުސޫލުން އޭރު ހުންނަނީ މިހާރު މި ގެންނަ ގޮތަށް ބައެއް އައިޓަމުތައް މަދުކޮށް ހެނދުގެ ސައިފޮދު އަޅުގަނޑުމެންނަށް ދެމުން ގެންދިޔައީ. އެ ގޮތަށް މަދުކޮށްލާ ވާހަކަ. ދެން ހުންނާނެ ބައެއް ހެދިކާ ވެސް އަދި އެހެން އެއްޗެހި ވެސް. އެހެންނަމަވެސް، ތަރުކާރީ އާއި މޭވާއާ އެއްޗެހި ގިނަކޮށް، ކޯންފްލެކްސް އާއި ބަޓަރާއި ޖޭމާ ތަފާތު ވައްތަރުގެ ހަކުރު ހުންނަ މީހުންނަށް ކާ ވައްތަރުގެ ޚާއްޞަ އެއްޗެއްސާ އެ އެއްޗެހި ނުހުންނާނީ. އެއީ އަސްލުގައި އެ ތަފާތުވާ ގޮތަކީ އިނގޭތޯ. 
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
އަޅުގަނޑު ދެން މިއަދު ހީކޮށްގެން ހުރީ އަޅުގަނޑުމެން ކޭޓަރިންގެ ފަރާތް ގެންނަވާނެ ކަމަށް. ދެން މުޤައްރިރު ވިދާޅުވެއްޖެ، މުޤައްރިރޭ މިދެންނެވީ އާދެ، މުޤައްރިރު ވިދާޅުވެއްޖެ އަޅުގަނޑުމެން ނިންމާފައި އޮތީ މިހެންނޭ. ދެން އަޅުގަނޑު ހިތުން އަޅުގަނޑު އަތަށް ލިބިފައި ހުރި މަޢުލޫމާތު ހިއްސާކޮށްލާނަން. ކުރީގައި ސައިފޮދު ހަމަޖައްސަމުން ދިޔައީ ފުދޭވަރަކަށް ބޮޑު ރޭޓެއްގައި. ދެން އޭރުގައި ގެންނަވާ ފުދޭވަރަކަށް އެއާ ހަމަ ގުޅޭ ގޮތުން ވެސް ސާމާނުތައް. ގިނަ ބަޔަކަށް މިސާލަކަށް ހަމަ ދަންނަވަންޏާ ހަކުރު ހިމެނޭ މީހުންނަށް ހަކުރު ބޭނުންނުކުރާ ކަހަލަ އެއްޗެހި ވެސް ގެންނަވާ. އޭގެތެރޭގައި ހަކުރު ނުހިމެނޭ ވަރަށް ގިނަ ބާވަތްތައް ގެންނަވާކަން ވެސް ފާހަގަކުރަން. ދެން ފަހުން އަޅުގަނޑުމެންގެ ކޮމިޓީއަކުން، އޭރުގައި އޮތް ކޮމިޓީއަކުން މި ކޮމިޓީ އެއް ނޫން. ކޮމިޓީން ނިންމެވީ ދެން ޤައުމަށް ޚާއްޞަ ހާލަތެއް މެދުވެރި ވެއްޖެ ކަމަށް ވާހަކަ ދެކެވި ކުއްލިއަކަށް ދެން ކަންތައްތައް ދިމާވުމާއި، ކުއްލިއަކަށް މަޖިލީހުގެ މަސައްކަތްތައް ބަދަލުވުމާއި، އެ ކަންތަކާ ގުޅިގެން ކެއުން ވެސް ގެންނާތީއާ އެކު ދެން އޭރު ކަނޑައަޅާފައި އޮތް ބަޖެޓު ތެރެއަށް ފައްތައިގެން އެކަން ކުރުމަށްޓަކައި އެކަން ހަމަޖެހިގެން ދިޔައީ. ދެން އެ ގޮތުގެ މަތިން އޭރު ދެން އޮތް ގަވާއިދާ ޚިލާފަށް ކޮންމެވެސް އުސޫލަކުން ނަމަވެސް އެ މީހުންނާ ވާހަކަދެކެވިގެން އެ އޮންނަ އުސޫލެއްގެ ދަށުން އެ ލާރި ދެ ބަޔަކަށް ބަހާލައިގެން ސަޔާއި ކެއުމާ ހަމަޖައްސައިގެން ދިޔައީ. ދެން އަޅުގަނޑަށް ލިބިހުރި މަޢުލޫމާތެއް ހިއްސާކޮށް މިދެންނެވީ. އެހެންވީމާ، މިހާރު އަޅުގަނޑަށް ހީވަނީ ކެއުން އޮންނާނީ ހަމަޖައްސާފައި ހަމަ ގެންނަ އުސޫލުން އޮންނާނީ ހަމަޖައްސާފައި އެ މީހުންނާ އެކު އެގްރީމެންޓުކޮށްފައި 50 ރުފިޔާ ކެއުމަށް. އަނެއް ސަޔަށް 35 ރުފިޔާ ކަންނޭނގެ 30 ރުފިޔާ ކަންނޭނގެ. އާދެ، އެކަހަލަ ކޮންމެވެސް ރޭޓެއް. 50 ރުފިޔާ ކަންނޭނގެ އަޅުގަނޑަށް ހީވަނީ ކެއުމަށް ހަމަޖައްސަން މިހާރު އޮންނާނީ. އެހެންވީމާ، އަޅުގަނޑު ހިތުން މިހާރު ދެން މީގައި ނިންމިދާނެ ހަމަ ތި އެގްރީމެންޓުގެ ދަށުން މީގެ ތަފާތަކަށް މި އޮންނަނީ އެންމެ ކަމެއް. ކުރީގައި އިންނަނީ އެއްކަލަ ކެއުން ބޭނުން ވެއްޖެ ހާލަތެއްގައި ގެންނަ ގޮތަށް ހަމަ ރެޑީކޮށްފައި އެ މީހުންނަށް ހަމަ އެގްރީމެންޓުކޮށްފައި މި އިންނަނީ 50 ރުފިޔާގެ ރޭޓުން. އެހެންވީމާ، މިހާރު އަޅުގަނޑުމެން އިތުރަށް ކުރަންޖެހޭ ކަމަކީ ހަމަ އަޅުގަނޑުމެން ޖެހޭނީ އެ މީހުންނަށް އަންގާލަން ކޮންމެ ދުވަހަކު ކެއުން ގެންނަން. އެއީ އެ ތަފާތަކީ. އަޅުގަނޑު ހިތުން ބަޖެޓު، އެ މީހުންނާ އެއްކޮށް އެގްރީމެންޓު ވެސް ކުރެވިފައި ވަނީ އެ ގޮތަށް ކަމަށް އަޅުގަނޑަށް ލަފާކުރެވެނީ. އެއީ ކުރީގެ އެގްރީމެންޓު އަޅުގަނޑަށް ފެނުނު ހަނދާނެއް ވާތީ.

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން: 
މިހާރު ޢާއްމު ކޮމިޓީގެ ސަބް ކޮމިޓީގެ ބައްދަލުވުން މި ނިންމާލީ އަޅުގަނޑުމެން ހެނދުނުގެ ސައިފޮދާ ބެހޭ ގޮތުން މި ވާހަކަ ދައްކާލީ މިހާތަނަށް ހުށަހެޅުއްވި ބޭފުޅުންގެ ތެރެއިން 15 ބޭފުޅުން އެދިވަޑައިގެންފައި މި އޮތީ ހެނދުނު ލުއި ސައިފޮދަކާ އެކު މެންދުރުގެ ފަރިއްކޮޅެއް ހަމަޖެއްސުމަށް. ދެ ބޭފުޅުން އެދިވަޑައިގެންފައި އޮތީ ހެނދުނުގެ ސައިފޮދު ކެންސަލްކޮށް، މެންދުރު ފެންވަރު ރަނގަޅު ފަރިއްކޮޅެއް އިންތިޒާމުކުރުމަށް. ދެން 5 ބޭފުޅުން އެދިވަޑައިގެންފައި އޮތީ ހެނދުނު ސައިފޮދުގެ ފެންވަރު ރަނގަޅުކޮށް، ސައިފޮދު ވަރުުގަދަ ކުރުމަށް. އެހެންވީމާ، ގިނަ ބޭފުޅުންގެ އެދިވަޑައިގަތުމުގެ މަތިން އަޅުގަނޑުމެންނަށް މި ނިންމުނީ އެހެންވީމާ، ބާއްވަން ޖެހޭނީ ހެނދުނު ލުއި ސައިފޮދަކާ އެކު މެންދުރު ފަހުގެ ފަރިއްކޮޅެއް ހަމަޖެއްސުން ކަމަށް. ދެން މި ކަމާ ގުޅޭ ގޮތުން ބަޖެޓުގައި ތަންދޭ މިންވަރެއް ވެސް އަޅުގަނޑުމެންނަށް މިހާރު ބެލިއްޖެ. ބެލިއިރުގައި އަޅުގަނޑުމެންނަށް އެކަން ކުރެވިދާނެ ކަމަށް ފެންނަނީ. އެހެންވީމާ، މާދަމާ އަޅުގަނޑުމެން އަޅުގަނޑުމެންނަށް މި ސައި ކޭޓަރ ކޮށްދޭ ފަރާތާ އެކު ސަބް ކޮމިޓީން ޢާޒިމް، އިލްހާމް އަދި އަޅުގަނޑު ބައްދަލުކުރާ ގޮތަށް މި ހަމަޖެއްސީ. އާދެ، ޢާޒިމު އެއްޗެއް ވިދާޅުވޭ. 
މެދު ހެންވޭރު ދާއިރާގެ މެންބަރު ޢަލީ ޢާޒިމް ވާހަކަދެއްކެވުން:
އަޅުގަނޑުމެންގެ މާދަމާގެ ބައްދަލުވުމުގެ އެއް ވިސްނުމަކަށް ވާން ވާނީ މިހާރުގެ އެ އިން ފައިސާ އަށް ރަނގަޅު އެހެންނަމަވެސް ހެނދުނު ސައިފޮދު ވެސް މެންދުރު ވެސް ރަނގަޅު ފެންވަރަކަށް ހަދަން އިތުރުކުރަން ޖެހެނީ ކިހާވަރެއްތޯ. އޭގެ މެނޫއަކާ އެއްޗެހި ހޯދާފައި އެ އިތުރުކުރަންޖެހޭ ނިސްބަތް ބެލީމަ އަޅުގަނޑުމެން ހަމަ ފައިސާ ހުއްޓަކަސް އަދި ޚަރަދުނުކޮށް ހަމަ ވީ ވަރަކުން ކަންތައް ކުރާ ގޮތަށް. އެހެންވެ، އެ ވާހަކަ ދަންނަވާލީ. 

ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
ޢާޒިމު ވިދާޅުވި ވިދާޅުވުމަށް ތާއީދުކުރަން. އަޅުގަނޑަށް ފެނޭ އިދާރީ މޭޒުން ޢާޒިމު ވިދާޅުވި އެއްޗަށް ރިޢާޔަތް ކުރައްވައި ވަޑައިގަންނަވާ ބޭފުޅާ އަށް ދަންނަވާލަން މެންދުރުގެ މެދުމިން ކެއުމަކަށް ވިސްނައިގެން ހައްދުފަހަނައަޅާ ނުދާ ފަދަ މެދުމިން މިންވަރަކަށް ވިސްނައިގެން ހެނދުނު ސައިފޮދަކީ ވެސް ކޮންމެވެސް ވަރަކަށް ބޭފުޅުންނަށް ކޮމްފަޓަބަލް ވާ ވަރުގެ ސައިފޮދަކާ އެއްކޮށް އެ ބޭފުޅުންނަށް ހެދޭނެ އަގަކާ އެކު ވަޑައިގަތުމަށް ކޮންމެވެސް ވަރަކަށް ޑިސްކަސްކޮށްލަން ފަސޭހަވާނެތީ. ވަޑައިގަންނަވާ ބޭފުޅާ އަށް ކުރީބައިގައި އަންގާލުން މުހިއްމު ކަމަކަށް ވާތީ މިއަދު ދަންނަވާލުމަށް އަޅުގަނޑަށް ފެންނަ ވާހަކަ ދަންނަވާލަން. 

ރިޔާސަތުން ވާހަކަދެއްކެވުން:
އިލްހާމުގެ އެދިވަޑައިގަތުން އިދާރީ މޭޒުން ހަމަޖައްސައިދެއްވާނެ ކަމަށް އުއްމީދުކުރަމުން، އިރާދަކުރެއްވިއްޔާ މާދަމާ އަޅުގަނޑުމެން ބައްދަލުކުރާނަން ސަބް ކޮމިޓީ، ޢާއްމު ކޮމިޓީ އަށް ކަނޑައެޅިފައި އޮތް ގަޑީގައި. މިހާ ހިސާބުން މި ބައްދަލުވުން ނިންމާލަން. ޝުކުރިއްޔާ. 

